АЕШ БАЛАЛАР БАКЧАСЫ


2013ЕЛ
Катнашучылар: Алып баручы, Кар кызы, Кыш бабай, Батыр,Шүрәле, куяннар.
Яңа ел көе яңгырый, балалар залга керәләр hәм түгәрәккә басалар.

Алып баручы: Бүлмәдә чыршы агачы,

                            Ул яшелдән киенгән.

                            Чыршы да урманнан безгә

                            Бәйрәм итәргә килгән.

Диләрә

 Нинди матур безнең чыршы!

   Җем-җем килеп яна ул.

   Башлыйбыз чыршы бәйрәмен,

   Котлы булсын Яңа ел!

Ислам

 Урманнан безгә бәйрәмгә

   Ямь – яшел чыршы килгән,

   Яңа елны каршыларга

   Матур күлмәген кигән.

Дилбәр

 Исәнме, чыршы, исәнме!

   Яңа ел килеп җитте.

   Күңелле чыршы бәйрәмен

   Балалар күптән көтте.

Алберт

 Әйдә, бергә биеп алыйк

   Әйдә, бергә уйнашыйк.

   Бизәкле чыршы янында

   Гөрлик, көлик, җырлашыйк.

                             Җыр”Чыршыкай”(Яңа диск)

Алинә

 Күрегез бу чыршыны,

   Чыршының да чып – чыны!

   Нинди төз, матур, биек,

   Тора түшәмгә тиеп.

Әмир

Ботак саен утлар яна,

   Йолдыз балкый очында

   Матур чыршы горур басып

   Тора зал уртасында.

Алмаз

Ап-ак мамык карлар ява,
Акка төреп дөняны.

Бүген безне үз янына

Яшел чыршы җыйнады

                          “Куяннар биюе” Яңа диск 

Алып баручыБалалар, карагыз әле бу куянкайларны. Алар безгә ерак урманнан кунакка килгәннәр.Ә ерак серле урманда хәзер хәлләр ничек икән, әйдәгез, бергәләп алардан сорыйк!
Гөлфия 
             Куяннарга Кыш бабакай

               Ак туннар бүләк итте

               Урман юлын акка бизәп,

               Ак карлар сибеп китте.

Элина  
              Кыш бабайның ак капчыгын 
             Явыз Шүрәле алды.

             Үзе балалардан куркып,

              Карлы урманга качты.

М.Элвина

Явыз Шүрәле Кыш бабайның

Ап-ак капчыгын алды.

Яңа елда нәни дуслар 
Күчтәнәчләрсез калды.

Алып баручы  Кыш бабабыз борчылгандыр, нишлибез инде дуслар?

( балалардан сорый, шул вакыт балтасын күтәреп Батыр залга керә)

Ислам  Әй балалар, нәрсә булды?

Алып баручы Нишлибез инде Батыр,Шүрәле Кыш бабайның капчыгын урлаган,хәзер балалар га күчтәнәчтә юк.

Ислам Ул шыксыз Шүрәлене

             Мин дә бүген эзләдем

             Әйдәгез бергә эзлик.

( Барысы бергә Шүрәлене эзлиләр. Шүрәле ата – аналар арасында ята)

Ислам Юнсез карак йоклап ята, уятыйк әле аны ( балаларга карлы йомгак бирә, балалар ата башлыйлар, бу уенга ата – аналар да кушылырга мөмкин)

“Карлы йомгак уены” уйнала

Алмаз ( уянып) Нинди шау – шу, нинди чыр – чу? Ник мине уяттыгыз?
                       ( балалар урындыкларга утыралар)

Ислам  Кайда безнең бүләк – капчык? (аягы белән идәнгә суга)

Шүрәле Яшереп куйдым( куркып китеп). Менә минем табышмакларымны чишсәгез бирермен капчыгыгызны.
1 Елга ул тик бер килә,

Ул килсә,җир гөр килә.

Яшел чыршы әйләнә,

Якты заллар түрендә. (Яңа ел)
2.Килә бары кыш җиткәч,

Иске ел үтеп киткәч.
Үзе белән һәрвакыт

Яңа ел алып килә,

Бүләк тулы капчыгын,

Иңенә салып килә.(Кыш бабай)
3.Кыш бабайның юлдашы,

Аның белән гел бергә.

Шуңа аны җәй көне,

Мөмкин түгел күрергә.(Кар кызы)
4. Яши диләр урманда,

Кемнең дә юк күргәне.

Былтыр гына күргән ди,

Аның исемеШүрәле.
Шүрәле Ярар, дуслар, ачуланмагыз, юри генә алдаштым, хәзер, хәзер алып киләм.

                                  ( Шүрәле китә чыршыны  әйләнеп чыга). 

Шүрәле Ха – ха – ха... Ышандылар, ышандылар! (кулларын уып сикереп йөри, чыршы астына утыра да капчыктагы конфетларны ашый, аннары капчыкны чыршы астындагы кар астына яшереп  чыгып китә.)

Алып баручы  Ярый.балалар, Кыш бабай белән кар кызы килеп җиткәнче  бер җырлап алыйк.
                                Җыр”Чыршы яшел тунын киеп”(диск Нәниләргә бүләк
Алып баручы Ягез ,балалар, кыш бабай белән Кар кызын чакырыйк

Балалар Кыш бабай! Кыш бабай! Кыш бабай!

                              ( Музыка астында Кыш бабай керә)
Алып баручы Карагыз әле,балалар,
                           Кыш бабай килә безгә.

                           Кар кызы да бар янында.

                           Үзе елмая.көлә.

Кыш бабай Исәнмесез, балалар 

                      Исәнмесез, кунаклар.

                      Яңа ел котлы булсын!

                      Бәхетләр алып килсен.

Кар кызы
Бөтен кеше ашкынып,

Сагынып көткән бәйрәм бу.

Кешеләргә Яңа ел.

Алып килгән бәйрәм бу!

Котлы булсынЯңа ел!

Бәйрәм булсын мөбәрәк

Тотыныгыз кулга-кул.

Ясап Бәйләм-түгәрәк.

Алып баручы Тукта,тукта,Кар кызы,

                           Оныттык без бер эшне.

                          Балкып торырга тиеш

                          Безнең чыршы бу кичне.

Кыш бабайХәзер,хәзер,балалар, әйдәгез әле тылсымлы сүзләрне бергәләп кабатлыйк.
Бергә Чыршы,чыршы,кабын син,

             Утларыңны яндыр син

(Чыршы утлары кабына)

Кышбабай (Кар кызына сөйләп) Кызым, онытмадыммы, барсын да чакырдыммы?

Кар кызы (кул селтәп) Булды, бабакай, булды, барысы да килде инде.

Кыш бабай  Шулай дисеңме, кызым

                       Кызым минем, йолдызым. 

                       Ягез, бер биеп алыйк

                       Ягез, бер җырлап алыйк. 

                 Җыр Исәнме Кыш бабай” (Диск сабыйларга бүләк)
(Кыш бабай биеп тора. Җырдан соң балалар урыннарына утыралар)

Алып баручы Балалар,әйдәгез,кыш бабайга үзебезнең шигырләрне сөйләп күрсәтик әле.
Әмир
 Бүген бездә зур бәйрәм,
Бүген Яңа ел килә.

Безнең күңелләр җырга,

Үәм биюгә җилкенә.

Ислам 
Бераз гына моңсу да

Ник икәнен мин беләм.

Хушлашабыз чөнки без.

Бүген иске ел белән.

Элина Кыш

Юеш көннәрне

Зарыгып беттек.

Кыш бабабызны.

Сагынып көттек.

Без нәниләрне

Кышта сагынган

Төнлә килнп ул.

Карлар яудырган.

Раил 
Җырлый,җырлый әйләнәбез,

Чыршы тора уртада.

Кунак булып ак сакаллы,

Бабай килгән кунакка.

Лилия 
Бәйрәм иртәсенә иртүк.

Чыршы кунакка килгән.

Энәле ботакларына

Ап-ак бәсләрен әлгән.

Алып баручы Ә хәзер әйдәгез Кыш бабабызга бер биеп күрсәтик.

Бию”Русча”

Г.Илназ 
Кыш бабай,кыш бабай,

Безгә бик таныш бабай.

Сакал мыек ап-актан,

Килгән безгә ерактан.

Арзу
 Кыш бабай синдә,

Нәни булдынмы?

Безнең шикелле

Чана шудыңмы?

Ландыш 
Кыш бабай безгә,

Чабып килерсен.

Шигыр сөйлим дә,

Бүләк бирерсен.

Гөлфия
 Салкын саф һава

Йомшак кар ява.

Урамга чыксан,

Битләр кызара.

Кар бөртекләре

Өстеңә куна.
Үзләре матур

Һәм салкын гына.

Җыр “Кыш бабай белән кар кызы”(диск “Нәни бүләк”№2-45)

И.Элвина Кыш бабай 

Кыш бабай килгән 

Ап-ак тун кигән.

Көтә кем генә,

Чыгар дип өйдән.

Чыксан чеметә,

Битне өшетә,

Менә шул аның

Бөтен эшедә.

Исламия
 Әй,Кыш бабай,кыш бабай!

Безгә якын дус бабай.

Көтеп алдык без сине,

Күңелләргә хуш бабай.

Рөстәм
 Ак туныңны кигәнсен,

Безне котлап килгәнсед.\

Сине көтеп торганны.

Әллә кайдан белгәнсен.

Фәннүр 
Төрле-төрле утлар яна,

Без уйныйбыз әйләнеп,

Бигрәк матур,бигрәк ямле 

Безнең чыршы бәйрәме.

Бию Әтәчләр һәм чебиләр”

М.Элвина Кыш бабай.

Җилкәсенә капчык асып,
Кыш бабай килеп керде.

Төрле кызык сүзләр әйтеп.

Бүләк әләзшеп йөрде.

Ә аннары Кыш бабабыз,

Бик шәп бии башлады.

Биемәскә аягында

Безнең апа башмагы.

Алберт Кыш бабай бүләкләре.

Матур бәйрәм җырыбыз,

Яңгырагач еракка.

Кыш бабабыз ишетеп.

Килгәе безгә кунакка.

Ниниди әйбәт уйныйсыз,ди

Яшел чыршы янында.

Бүләк биреп мин сезне ди 

Шатландырыйм тагын да.

Диләрә Кыш.

Уянып бүген иртән

Карасам тәрәзәгә,

Ак сакаллы кыш бабай,

Кар алып килгән безгә.

Әйдәгез, тауга барыйк.

Чанада шуып калыйк.

Бер тузан юк,саф һава.

Җиргә ап-ак кар ява.

                           Җыр “Яңа ел” (диск Бии итек№6-24)

Гаязов
 Кем икән ул табыгыз?
Кемнең кигән киемнәре

Энҗе кар бөртекләре?

Кемнең көмеш күк сакалы.

Чәчләре керфекләре?

Кем соң безгә шундый ямле

Яңа ел алып килә?

Матур ,матур капчыкларга

Күчтәнәч салып килә?

Чаңгы,чанада шуарга 

Булды шома тавыбыз.

Кем безгә аны ясаган 

Кем икән ул табыгыз?

Әмир 
Конфитлар да.конфитлар

Ниндие генә икән.

Шул кадәр конфит алырга

Акчасы ничек җиткән.

Дилбәр 
Безгә кыш бабай килгән,
Яңа ел алып килгән.

Капчыгына күп итеп,

Бүләкләр салып килгән.

Көттек сине сагынып

Исән-саумы Кыш бабай.

Өләш бүләкләреңне,

Капчыгыңны чиш бабай.

Кыш бабай Менә рәхмәт,балалар! Матур сөйләдегез.Әйдәгез бер җырлар та алыгыз инде. 

Җыр “Тылсымлы Кыш бабай”(диск Нәни бүләк №2-45)

Алып баручы Кыш бабай! Кыш бабай! Безнең балалар җырлап бетерделәр. Ник дәшми икән? ( балаларга карап). Ай – hай – hай, Кыш бабаебыз йоклап киткән бит. Ничек уятабыз инде үзен? Әллә кар бөртекләрен чакырып биеп алабызмы ?

Балалар Әйе!

Бию “кар бөртекләре”

Кыш бабай Кем миңа йокларга бирми икән дип торам, сез икән. Ярар, биюегез бик күңелле булды.

Алып баручы Кыш бабай арып киткән соң бугай.әйдәле бер уйнап алыйк.кайсыгыз тизрәк чыршы янында урын алыр икән?

    “ Кем тизрәк” уены уйнала. (Төрле бию көйләре яңгырый.)

Алып баручы  Кыш бабай, әллә син дә биеп күрсәтәсеңме?

“Кыш бабай һәм кар кызы биюе”

Алып баручы Бик матур биедегез Кыш бабай,кар кызы.
Кыш бабай Ярый, балалар, мин сезне күрдем, сезнең белән биедем, җырларыгызны тыңладым, уеннар уйнадым, кайтыр вакыт та җиткәндер
( китәргә җыена)

Алып баручы Кыш бабай, балаларга бүләкләр бирергә оныттың бит.

Кыш бабай  Ай минем тишек башым!

                      Бөтенләй онытканмын,

                      Капчыгымны кайдадыр

                      Югалтып калдырганмын!( эзләнә)

Кар кызы    Бабай, әйдә чакырыйк

                      Булышырга батырны.

(батыр керә)

Ислам Аны Шүрәле алгандыр.

(Музыкага елый – елый, бармагын бүкәнгә кыстырып, Шүрәле керә)

ислам Ә – ә – ә... менә сиңа шул кирәк.

Шүрәле Зинhар өчен, помогите! Бармагымны тагын кыстырдым бит инде! И җүләр баш та инде мин! (елый)

Батыр Булышырбыз без сиңа, әгәр әйтсәң кайда куйдың Кыш бабайның капчыгын?

Шүрәле Мин бит аны монда калдырып киттем, әнә бит алар шунда ята.

Батыр Әйдә күрсәт. Бармагыңны чыгарсам качмассыңмы?

Шүрәле Юк -юк ( батыр бармагын чыгара, шүрәле бүләкләрне табып бирә). Минем дә сезнең кебек бәйрәм итәсе килә. Кыш бабай алып  барчы мине дә бәйрәмгә.

Кыш бабай Бүтән начарлык эшләмәссеңме?

Шүрәле Юк, Кыш бабай.

Кыш бабай Ярар, соң булса да, уң булсын. Шүрәле үзенең хатасын аңлады. Менә балалар Яңа ел бүләкләре( Алып баручыга бирә) . Зур уңышлар, яңа бәхетләр сезгә. Ә безгә китәргә кирәк. Сау булыгыз! 

Кар кызы Сау булыгыз балалар!

(Кыш бабай, Кар кызы,  саубуллашып чыгып китәләр.

Алмаз 

Хуш сау бул,Кыш бабай!

Уңсын юлыгыз.

Киләсе елга да.

Без көтеп калабыз.

Диләрә

.Календардә соңгы битне

Бүген ертып алабыз.

Үткән  елга алмаш булган

Елны көтеп алабыз.

Дилбәр 
Бик кайгырмыйк әле без.

Шаярыйк.көлик кенә.

Чөнки безгә өр-яңа 

Башланмаган ел килә.

Җыр “ Бер яшкә үстем”(диск Нәни бүләк)

Алып баручы Менә бәйрәмебез дә ахырына якынлашты, сезгә исәнлек, саулык, бәхет телим, сау булыгыз.

Бәйрәм тәмамлана. 

